
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 30-Ի ԹԻՎ 333-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով «Նորմատիվ իրավական ակտերի մասին» օրենքի 34-րդ հոդվածը` Կառավարությունը որոշում է.
1. Հայաստանի Հանրապետության կառավարության 2017 թվականի մարտի 30-ի «Ավելացված արժեքի հարկի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարները միասնական հաշիվ մուտքագրելու պարզեցված ընթացակարգ կիրառելու համար հարկ վճարողների չափանիշները, և նշված գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պարզեցված ընթացակարգը և ժամկետները սահմանելու մասին» թիվ 333-Ն որոշման`
1) 2-րդ կետը ուժը կորցրած ճանաչել,
2) 1-ին կետի 1-ին ենթակետով հաստատված թիվ 1 հավելվածի՝
ա. 1-ին կետից հանել , ինչպես նաև 2017 թվականի ընթացքում ԱԱՀ-ի փոխհատուցվող գումարը հարկ վճարողին վերադարձնելու բառերը,
բ. 1-ին կետի 1-ին ենթակետում, ինչպես նաև 1-ին ենթակետի «ա» և «բ» պարբերություններում «95» թիվը փոխարինել «90» թվով,
գ. 3-րդ ենթակետում «Հայաստանի Հանրապետության պետական բյուջեի հետ փոխհարաբերությունների ճշտության» բառերը փոխարինել «համալիր հարկային մինչև 2018 թվականի հունվարի 1-ը՝ Հայաստանի Հանրապետության պետական բյուջեի հետ փոխհարաբերությունների ճշտության» բառերով,
դ. 2-րդ կետի 1-ին ենթակետում 5-15 թվերը փոխարինել 10-20 թվերով, իսկ կամ 2017 թվականի ընթացքում հարկ վճարողին վերադարձնելու բառերը հանել,
ե. 2-րդ կետի 2-րդ ենթակետում 15 թիվը փոխարինել 20 թվով, իսկ կամ 2017 թվականի ընթացքում հարկ վճարողին վերադարձնելու բառերը հանել,
զ. 3-րդ կետը ուժը կորցրած ճանաչել,
3) 1-ին կետի 2-րդ ենթակետով հաստատված թիվ 2 հավելվածի՝
ա. 1-ին կետում , ինչպես նաև 2017 թվականի ընթացքում ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարը հարկ վճարողին վերադարձնելու բառերը հանել,
բ. 3-րդ կետում «ԱԱՀ-ի փոխհատուցվող գումարի հիմնավորվածության ուսումնասիրության» բառերը փոխարինել «ԱԱՀ-ի փոխհատուցվող գումարի վերաբերյալ» բառերով, 
գ. 3-րդ կետի 1-ին ենթակետում , իսկ 2017 թվականի ընթացքում՝ վերադարձման և , իսկ 2017 թվականի ընթացքում հարկ վճարողին են վերադարձվում բառերը հանել,
դ. 3-րդ կետի 2-րդ ենթակետում , իսկ 2017 թվականի ընթացքում հարկ վճարողին վերադարձման ենթակա ԱԱՀ-ի փոխհատուցվող գումարի հիմնավորվածության ուսումնասիրությունը կամ ստուգումը՝ «Հարկերի մասին», «Ավելացված արժեքի հարկի մասին» և «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքներով սահմանված ընդհանուր կարգով և ժամկետներում բառերը հանել,
ե. 4-րդ կետում , իսկ 2017 թվականի ընթացքում հարկ վճարողին վերադարձման ենթակա ԱԱՀ-ի փոխհատուցվող գումարը հարկ վճարողին վերադարձվում է սույն ընթացակարգի 3-րդ կետի 1-ին ենթակետում նշված եզրակացությունը գանձապետարան ստացվելու օրվան հաջորդող 2 աշխատանքային օրվա ընթացքում բառերը հանել:
1. Սույն որոշումն ուժի մեջ է մտնում 2019 թվականի հունվարի 1-ից և կիրառվում է 2019 թվականի հունվարի 1-ից հետո ներկայացված՝ ԱԱՀ-ի փոխհատուցվող գումարի վերաբերյալ դիմումում դիմումներում նշված՝ ԱԱՀ-ի փոխհատուցվող գումարների մասով:

Հիմնավորում
«Հայաստանի Հանրապետության կառավարության 2017 թվականի մարտի 30-ի 
թիվ 333-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ


1. Իրավական ակտի անհրաժեշտությունը (նպատակը). նախագծի նպատակը  ԱԱՀ-ի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պարզեցված ընթացակարգի կիրառության շրջանակի ընդլայնումը, ինչպես նաև մինչև 2018 թվականի հունվարի 1-ը գործող հարկային օրենսդրության մասով ՀՀ կառավարության 2017 թվականի մարտի 30-ի թիվ 333-Ն որոշմամբ սահմանված կարգավորումները հանելն է:
1. Կարգավորման հարաբերությունների ներկա վիճակը և առկա խնդիրները. գործող օրենսդրության համաձայն՝ ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարները միասնական հաշիվ մուտքագրելու պարզեցված ընթացակարգ կիրառվում է, եթե ԱԱՀ-ի փոխհատուցվող գումարի վերաբերյալ հարկ վճարողի դիմումը հարկային մարմին ստացվելու օրը ներառող հարկային տարվան նախորդող հարկային տարվա ԱԱՀ-ի հաշվետու ժամանակաշրջանների համար ներկայացված դիմումում (դիմումներում) նշված՝ ԱԱՀ-ի փոխհատուցվող գումարների հանրագումարի առնվազն 95 տոկոսը հիմնավորվել է հարկային մարմնի ուսումնասիրությամբ կամ ստուգմամբ: 
Խնդիրը կայանում է նրանում, որ վերոնշյալ չափանիշին չբավարարելու հետևանքով մի շարք հարկ վճարողներ որոնք ըստ էության նույնպես կարող են բնորոշվել, որպես բարեխիղճ հարկ վճարողներ չեն օգտվում ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցման պարզեցված ընթացակարգից: 
1. Առկա խնդիրների առաջարկվող լուծումները. նախագծով առաջարկվում է ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարները միասնական հաշիվ մուտքագրելու պարզեցված ընթացակարգ կիրառելու նպատակով սահմանված՝ ստուգմամբ կամ ուսումնասիրությամբ հիմնավորված ԱԱՀ-ի փոխհատուցվող գումարների հանրագումարի հետ կապված չափանիշը առնվազն 95 տոկոսի փոխարեն սահմանել առնվազն 90 տոկոս: Միաժամանակ, առաջարկվում է մինչև 2018 թվականի հունվարի 1-ը գործող հարկային օրենսդրության մասով ՀՀ կառավարության 2017 թվականի մարտի 30-ի N 333-Ն որոշմամբ սահմանված կարգավորումները հանել:
1. Կարգավորման առարկան. նախագծի կարգավորման առարկան ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարները միասնական հաշիվ մուտքագրելու պարզեցված ընթացակարգ կիրառելու նպատակով սահմանված՝ ստուգմամբ կամ ուսումնասիրությամբ հիմնավորված ԱԱՀ-ի փոխհատուցվող գումարների հանրագումարի հետ կապված չափանիշն է:
1. Նախագծի մշակման գործընթացում ներգրավված ինստիտուտները և անձինք. նախագիծը մշակվել է ՀՀ ֆինանսների նախարարության կողմից:
1. Իրավական ակտի կիրառման դեպքում ակնկալվող արդյունքը. նախագծի ընդունման արդյունքում ակնկալվում է ընդլայնել ԱԱՀ-ի զրոյական դրույքաչափով հարկվող գործարքների գծով ավելացված արժեքի հարկի փոխհատուցվող գումարների՝ մինչև 20 միլիոն դրամի հայտերի հիման վրա ավելացված արժեքի հարկի գումարների՝ միասնական հաշիվ մուտքագրման պարզեցված ընթացակարգի կիրառության շրջանակը, ինչպես նաև հանել մինչև 2018 թվականի հունվարի 1-ը գործող հարկային օրենսդրության մասով ՀՀ կառավարության 2017 թվականի մարտի 30-ի թիվ 333-Ն որոշմամբ սահմանված կարգավորումները:

Տեղեկանք
«Հայաստանի Հանրապետության կառավարության 2017 թվականի մարտի 30-ի 
թիվ 333-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ


«Հայաստանի Հանրապետության կառավարության 2017 թվականի մարտի 30-ի թիվ 333-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտության չի առաջանա:



Եզրակացություն
«Հայաստանի Հանրապետության կառավարության 2017 թվականի մարտի 30-ի 
թիվ 333-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ


«Հայաստանի Հանրապետության կառավարության 2017 թվականի մարտի 30-ի թիվ 333-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի մարտի 30-ի թիվ 333-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ



	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն
 23.10.2018թ.
թիվ 01/09.3/8482-18
	Դիտողություններ և առաջարկություններ չկան:
	
	

	ՀՀ պետական եկամուտների կոմիտե 31.10.2018թ.
թիվ 01/3-4/65638-18
	1. Առաջարկվում է ՀՀ կառավարության 2017 թվականի մարտի 30-ի թիվ 333-Ն որոշմամբ հաստատված N 2 հավելվածի 3-րդ կետում «ԱԱՀ-ի փոխհատուցվող գումարի հիմնավորվածության ուսումնասիրության» բառերը փոխարինել «ԱԱՀ-ի փոխհատուցվող գումարի վերաբերյալ» բառերով, հաշվի առնելով այն, որ, տվյալ դեպքում, դիմումը վերաբերում է ոչ թե ԱԱՀ-ի փոխհատուցվող գումարի հիմնավորվածության ուսումնասիրությանը, այլ ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարը պարզեցված ընթացակարգով միասնական հաշվին մուտքագրմանը:
	Ընդունվել է:
	Նախագծում կատարվել է համապատասխան լրացում:

	
	2. Նախագծի 2-րդ կետի 2-րդ ենթակետը առաջարկվում է հստակեցնել կամ հանել, քանի որ նոր իրավակարգավորումները պետք է վերաբերեն որոշումն ուժի մեջ մտնելուց հետո իրականացվող վարչական վարույթներին, որոնք սկսվում են ԱԱՀ-ի զրոյական դրույքաչափերի հարկվող գործարքների գծով ԱԱՀ-ի փոխհատուցվող գումարների վերաբերյալ հարկ վճարողի դիմումը ներկայացնելով, իսկ նշված կարգավորումն արդեն իսկ ներառված է նախագծի 2-րդ կետի 1-ին ենթակետում:
	Ընդունվել է:
	Նախագծի 2-րդ կետում կատարվել է համապատասխան հստակեցում: Մասնավորապես, սահմանվել է, որ նախագծով կատարվող փոփոխությունները կիրառվում են 2019 թվականի հունվարի 1-ից հետո ներկայացված՝ ԱԱՀ-ի փոխհատուցվող գումարի վերաբերյալ դիմումում դիմումներում նշված՝ ԱԱՀ-ի փոխհատուցվող գումարների մասով:

	
	3. Հաշվի առնելով այն հանգամանքը, որ պարզեցված ընթացակարգի 1-ին չափանիշի բավարարման իմաստով հիմք է ընդունվում նախորդ հարկային տարվա կամ ընթացիկ հարկային տարվա ԱԱՀ-ի հաշվետու ժամանակաշրջանների համար իրականացված ստուգումների կամ ուսումնասիրությունների արդյունքների և դիմումով պահանջված գումարների համեմատականը (տոկոսային արտահայտությամբ), հետագայում՝ որոշակի խնդիրներից խուսափելու նպատակով առաջարկվում է քննարկել նախագիծը 2019 թվականի հունվարի 1-ից ուժի մեջ մտնելու նպատակահարմարության հարցը:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն 19.11.2018թ.
թիվ 01/628125-18
	Դիտողություններ և առաջարկություններ չկան:
	
	



